
ABSTRAK 

 

Tarian Sumanggak ialah tarian tradisional etnik Tombonuo yang menetap di daerah 
Pitas, Sabah. Tumpuan kerja lapangan ini adalah menginterpretasi simbol dan fungsi 
dalam ragam gerak tarian Sumanggak moden etnik Tombonuo. Tarian Sumanggak 
moden telah diolah oleh Suana Kabora berdasarkan pergerakan ritual Muinsamung 
dan Monginsamung etnik Tombonuo di Daerah Pitas, Sabah pada tahun 1983. 
Berbanding dengan tarian tradisional etnik Kadazan Dusun seperti tarian Sumazau di 
Penampang, tarian Sumanggak boleh dikatakan tidak begitu dikenali umum. Fokus 
kajian ini tertumpu kepada aspek persembahan, pengolahan dan simbol ragam gerak 
tarian Sumanggak moden. Bagi mengumpul data kajian, sebanyak empat siri kajian 
lapangan telah dijalankan di empat buah kampung di Daerah Pitas, Sabah. Kaedah 
temu bual, pemerhatian, rakaman video dan pengambilan gambar telah digunakan 
dalam kajian lapangan. Hasil analisis secara interpretasi mendapati asal usul nama 
tarian Sumanggak diperolehi daripada perbuatan membuka gadur (bekas yang 
diperbuat daripada tembaga), yang dikenali sebagai adat sumanggak. Aspek-aspek 
persembahan tarian Sumanggak seperti ragam gerak, kostum, alat muzik, dan prop 
juga dialami perubahan dari segi fungsi dan pengolahan. Setiap ragam gerak turut 
didapati mempunyai simbol yang berkait rapat dengan ritual tradisional etnik 
Tombonuo. Kesimpulannya, aspek-aspek persembahan, pengolahan dan simbol 
ragam gerak tarian Sumanggak moden masih mengekalkan identiti asal ritual etnik 
Tombonuo. 

 

 

 

 

 

 

 

 

 

 

 

 



ABSTRACT 

 

ASPECT OF CHANGES, FUNCTION AND SYMBOL IN THE SUMANGGAK 
DANCE MOVEMENT OF THE TOMBONUO OF PITAS DISTRICT, SABAH 

 

The modern Sumanggak dance was created by Suana Kabora in 1983, based on the 
movements of the Muinsamung and Monginsamung rituals of the Tombonuo ethnic 
group of Pitas District, Sabah. The Sumanggak dance is less popular as compare to 
the Sumazau dance of the Kadazan Dusun in Penampang District. This study focus 
on the aspects of performance, creation and symbols that portray in the dance 
movement of the modern Sumanggak dance. Four field trips to collect data have 
been conducted in four of the Tombonuo villages in Pitas District. Among the 
research method employed are interviews, observations, video recordings and 
photography. Based on the interpretation analysis of the study, it was found that 
the name of the modern Sumanggak dance was originated from the act of opening 
the gadur (vessel made of bronze), which is known as sumanggak. The aspect of 
dance movements, costume, musical instruments and props have encountered 
changes in terms of function and modification. Each symbol of the dance movement 
has been found closely related to the Muinsamung and Monginsamung ritual too. 
In conclusion, aspects of performance, creation and symbols in the dance 
movement of the modern Sumanggak dance maintained the identity of the original 
ritual of the Tombonuo ethnic group. 

Daerah Pitas 

Parang ilang Nama panggilan pisau parang etnik Iban di Sarawak. 

Potukol Sejenis gong kecil yang berbunyi nada tinggi 

Puringot Sejenis rotan 

Rinait Puisi upacara 

Rusap-rusapan Sejenis herba 

Sinda’it Puisi upacara yang menunjuk jalan kepada roh si mati etnik 

Tombonuo. 

Sogit Didenda membayar balik dengan menggunakan barangan atau 

dalam bentuk duit. 

Sokurung Tali pinggang besi wanita dalam bentuk cincin; loceng kecil. 

Solungon Tembikar kecil yang digunakan oleh bolian dalam upacara 

tradisional. 

Sumanggak Adat mumbuka pantang daripada kematian si mati; satu 

pergerakan membuka gadur yang berisi dengan air mandian si 

mati. 

Tampawan Tangga yang diperbuat daripada buluh dan tidak mempunyai 

atap 

Tapai Sejenis makanan yang tradisional yang berasaskan beras atau 

makanan berkanji. 

Tau benua Orang asal 

Toburi Sejenis alat muzik bambu yang mempunyai satu lubang tiupan, 

hampir serupa dengan seruling bambu etnik Kadazan Dusun. 

Togayam Daun silad 



Toliwod Pembantu pakar upacara 

Tombo Sesuatu tempat 

Tombonuo Menunjuk orang terawal di sesuatu tempat 

Tongkak sulid Disogit dengan barang yang ditentukan 

Tuntung 

Rompakan 

 

Bunyi ketuk daripada gong dan kulintangan tanpa disusun 

secara sengaja, sebagai tanda ada rumah sedang menjalankan 

upacara mongukas. 

Waloi Pondok yang bersaiz besar. 

BAB 1 

 

 

PENGENALAN 

 

 

 

1.1 Latar Belakang Kajian 

 

Etnik Tombonuo ialah etnik peribumi dalam rumpun Paitanik (Masandoi, 1995: 7; 

Shim, 2007: 265). Majoritinya tinggal di daerah Pitas, Sabah. Berdasarkan sumber 

daripada Jabatan Pendaftaran Negara Daerah Pitas, Sabah (2012), terdapat hanya 

kira-kira 500 orang etnik Tombonuo di daerah Pitas yang berdaftar secara rasmi. 

Menurut sumber daripada Arkib Negeri Sabah (2016), terdapat bilangan etnik 

Tombonuo sebanyak 61.25% daripada jumlah 17, 600 orang penduduk di daerah 

Pitas, Sabah. Menurut Sansalu (2008: 65), mereka menuturkan bahasa Paitanik dan 

dialek Melayu Sabah.  

 

 Namun demikian, terdapat kelompok yang menggunakan bahasa “Bulud Upi” 

dari pantai timur laut Borneo di antara sungai Sugud di utara dengan Tabunak di 

selatan mempunyai hubungan dengan Tabunwa (panggilan lain bagi etnik 

Tombonuo), yang disifatkannya tergolong dalam kelompok Dusun Pedalaman (Rutter, 

2007 [1929]: 218). Menurut Zainal Kling (1998: 1667), terdapat kelompok Tombonuo 

tinggal di hulu sungai mempunyai nama asal, iaitu Tasbanua, Tambanuva, 

Tambanwas, Tambanua, Tambunwas, Temnua, Tongnuva, Tunbumohan dan 

Tunbunwha. Untuk menonjolkan identiti etnik sendiri, mereka menukar nama 



panggilan etnik dengan semata-mata. Selain itu, King (1984: 140) dan Sansalu (2008: 

24) telah membincangkan bahawa perkataan Tombonuo terdapat dalam beberapa 

ejaan seperti Tombonua, Tambannuwa, Tambvanuo, Tambanuwa, Tambanwa, 

Tambunuha, Tambunwha, Tambunao, Tunbunwhas, dan Tembonowa. Tetapi, nama 

Dusun tetap digunakan secara meluas walaupun  

 

 

 

mereka mempunyai nama khusus seperti Tanggara, Liwan, Rungus, Murut, Tobonuo, 

Tindal, dan Tagahas (Sansalu, 2008: 24). Menurut sumber daripada Persatuan 

Bangsa Tombonuo Daerah Pitas (2016), etnik Tombonuo adalah panggilan mereka 

yang asal, dan sehingga hari ini, mereka masih dikenali sebagai Tombunuo (Cheng 

et al., 2016: 57). 

 

 Terdapat kumpulan-kumpulan pendakwa agama Islam pertama mula 

menyebarkan agama Islam ke kawasan Kinabatangan pada abad ke-15. Akibatnya, 

banyak etnik di bawah kategori Paitanik telah menganut agama Islam dan telah diberi 

nama panggilan baharu, iaitu “Orang Sungai” (Daily Express, 2012: 8). Dipercayai 

sebilangan besar anggota etnik Tombonuo, yang tergolong dalam rumpun Paitanik 

telah memeluk agama Islam pada zaman Kesultanan Sulu. Sejak dari masa itu, 

mereka lebih suka dipanggil sebagai Orang Sungai (Abdul Hadi, 1993: 3; Guraman, 

1995: 17). Menurut Daimin Kuddieng (Informan), sebagai Bendahari Persatuan 

Bangsa Tombonuo Sabah (PBTS) di daerah Pitas, etnik Tombonuo yang beragama 

Islam dikenali sebagai “Sungai Tombonuo” atau “Dusun Tombonuo”. Kebanyakan 

mereka sememangnya tinggal di persisiran sungai tetapi mereka majoriti tinggal di 

kawasan hilir sungai.  

 

 Selain agama Islam, terdapat juga etnik Tombonuo yang menganut agama 

Kristian dan Baha’i. Dengan kedatangan kumpulan mubaligh Kristian pada tahun 

1881, sebahagian daripada etnik ini telah memeluk agama Kristian (Guraman, 1995: 

17; Mat Zin, 2003: 42). Sansalu (2008: 66) melaporkan terdapat kelompok mereka 

tinggal di hulu sungai kekal dikenali sebagai Tombonuo dan kebanyakan antara 

mereka beragama Kristian. Walaubagaimanapun, masih terdapat sebilangan kecil 

daripada mereka yang mengamalkan kepercayaan tradisional (Guraman, 1995; 


